
UVOD 
Svjetska privreda je od početka svoga formiranja imala tendencije ka integraciji i tendencije 
ka dezintegraciji. 
Integracija podrazumijeva organizovanje dijelova (elemenata) u cjelinu (strukturu) koja 
harmonično djeluje u postojanju zajedničkih ciljeva, odnosno koja sadrži sklad između 
pojedinačnih i zajedničkih ciljeva. Ekonomska integracija je povezivanje zemalja u jednu 
cjelinu prvenstveno s ciljem ukidanja ograničenja u međunarodnoj razmjeni, a dalji razvoj 
zavisi od težnji zemalja članica, a najčešći motivi za stvaranje integracija su povećanje tržišta, 
povećanje konkurencije, postizanje ekonomije obima, smanjivanje ili ukidanje ograničenja 
međunarodnoj trgovini, itd. 
Kao najbolji primjer integracije u svijetu je Evropska unija koja ujedno predstavlja i potpunu 
integraciju jer je Evropska unija regionalna integracija evropskih država kroz koju članice 
ostvaruju zajedničke ciljeve, kao što su uravnoteženi privredni i društveni razvoj, visoki nivo 
zaposlenosti, te zaštita prava i interesa građana. 
U svijetu su se kreirali i brojne druge integracije koje ćemo spomenuti u ovom seminarskom 
radu. 
1. RAZVOJ SVJETSKIH INTEGRACIJA 
1.1. Pojam svjetskih privrednih integracija 
Riječ integracija potiče od latinske riječi integer, što znači spajanje nekih dijelova u cjelinu. 
Da bi se dala cjelovita definicija međunarodne integracije, trebalo bi obuhvatiti sljedeće 
aspekte: 
Cilj integracije 
Subjekte integracije 
Oblik integracije 
Ekonomske odnose među subjektima koji se integrišu 
Poslove na koji se prenose na supranacionalni  nivo 
Rok povezivanja subjekata 
Odnos prema trećim subjektima itd. 
J. Tinnbergen definiša ekonomsku integraciju kao: Ekonomska integracija jednog broja 
zemalja sastoji se u centralizaciji, na supranacionanalnom nivou, nekoliko instrumenata 

ekonomske politike, koje preferiraju takve instrumente koji pokazuju znatne eksterne efekte. 
Kao što se može vidjeti u ovoj definiciji naglasak joj je na centralizaciji, odnosno cesiji 
ovlašćenja s nacionalnog na supranacionalni nivo. 
Međutim V. Mileta razlikuje ekonomsku integraciju od ekonomske zajednice: Pod 
ekonomskom integracijom podrazumijevamo različite oblike djelimičnog povezivanja 
nacionalnih privreda, kod čega zemlje članice zadržavaju samostalnost djelovanja, kako 
prema unutra, tako i prema trećim zemljama. 
Pod ekonomskom zajednicom podrazumjevamo tako međusobno povezivanje u kojem članice 
postupno napuštaju elemente nacionalnog ekonomskog suvereniteta, kako prema unutra, tako 
i prema trećim zemljama, te dijelove svoje ekonomske suverenosti prenose na nadnacionalna 
tijela s izvršnim ovlaštenjima na cijelom prostoru zajednice, krajnjim ciljem stvaranja 
jedinstvenog ekonomskog i političkog područja. 
Ekonomskom se integracijom može podrazumjevati proces povezivanja tehnologija, 
preduzeća, zemalja u cilju postizanja većih ekonomskih učinaka u odnosu na one koji bi se 
postizali bez integrisanja. 

